
Jaꞌton skꞌaneal naj Noé tiꞌ: 
Jaꞌ naj Noé tuꞌ, caw watxꞌ 
cꞌal jix yute sbꞌeybꞌal sattaj 
Jehová, asanne naj watxꞌ 
snaꞌbꞌal xol ebꞌ ánima yet jun 
tiempoal tuꞌ. Jix sbꞌeybꞌalne 
                      naj jaxca chi yoche 
                                     scꞌul 
                                    Jehová. 
                                    Jix yilon Jehová 
                                                    xin, tol 
                                                    masanil ánima 
                                                    jix etex el snaꞌbꞌal,     
                                                            jacꞌal spenail 
                                                            chi yun ebꞌ. 



Jix yalon Jehová tet naj Noé jaxca tiꞌ: Jaꞌ 
tinaniꞌ tol oj jin qꞌueyel masanil ánima sat 
txꞌotxꞌ txꞌotxꞌ tiꞌ. Yutol yaxkꞌainaj 
xacꞌal chi yute sbꞌa ebꞌ, yuxan oj jin 
             qꞌueyel masanil tzetyetal 
             bꞌey yul yibꞌankꞌinal tiꞌ. 



Jaꞌ tinaniꞌ xin, waꞌne junoj teꞌ miman 
barco. Jaꞌ teꞌ teꞌ ey skꞌolal cha waoc 
yin. Cuartolaj cha wute yul, caw watxꞌ chi 
      yun ja waꞌneni, cha waoc kꞌol bꞌey 
      chi snubꞌle sbꞌa teꞌ. Cha waon oc 
                   yin, cꞌal yul, yet watxꞌ cꞌam 
                   chi octoj jaꞌ 
                   jaꞌ yul. 



Jaꞌ spacꞌul ey 137 
metro cha wute, jal yul 
xiquin, 22 metro yetoj 
nanxa cha wute, 

catuꞌ 13 
metro yetoj 
nanxa cha 
wute a steel. 



Catuꞌ cha yambꞌa can 
octoj jantaj ja loꞌbꞌe, yet 
watxꞌ ey tzet cha loꞌ, 
cꞌal tzet chi sloꞌ noꞌ noꞌ 
            tuꞌ, ẍi Jehová. 



Catuꞌ oj ja waon octoj noꞌ noꞌ ja wetoj yul teꞌ barco 
tuꞌ, junjun moan noꞌ yin junjun tujan noꞌ ey yul     
                yibꞌankꞌinal tiꞌ, yet watxꞌ chi iquisbꞌi ecꞌ 
                noꞌ jaxca jex tiꞌ. 



Cha wiꞌon octoj jujebꞌoj 
moan noꞌ noꞌ chi skeꞌ yoc 
yin xaambꞌal, jal pax 
masanil noꞌ comon xin, 
junjun moan noꞌ cha 
wiꞌoctoj. 



Jix octoj 
naj Noé yul teꞌ 
barco tuꞌ yetoj 
yistil, yetoj ebꞌ 
scꞌaal cꞌal yetoj ebꞌ 
yalibꞌ, yu scolcha can 
el ebꞌ tet jun miman yaax 
nabꞌ tuꞌ. 



Cꞌuxan wal 
stzꞌajna yabꞌilal naj 
Noé yin 600 abꞌil 
skꞌinal, yet jujlajonebꞌ 
cꞌu yet scaabꞌ xꞌaaw, jix aol 
nicꞌna jaꞌ mimej jaꞌ yalan txꞌotxꞌ 
txꞌotxꞌ tiꞌ, catuꞌ jix tit secna mimej 
jaꞌ bꞌey satcan. 



Cawinaj cꞌu, cawinaj akꞌbꞌal jix yakꞌ 
nabꞌ yibꞌan txꞌotxꞌ txꞌotxꞌ tiꞌ.



Cawinajxa cꞌu yel yich yakꞌon 
nabꞌ tuꞌ, catuꞌ jix noel sat 
txꞌotxꞌ tiꞌ yu jaꞌ, catuꞌ jix iꞌle a 
jun barco tuꞌ yu yipal jaꞌ. 



Jix muji cantoj mimej wonan yu jaꞌ. Masanil tzet chi yiꞌ 
skaꞌeꞌ sat txꞌotxꞌ txꞌotxꞌ tiꞌ, pilan jix cami. 



Jix lawi tuꞌ, jix naꞌletej naj Noé yu 
Jehová, cꞌal yetoj masanil noꞌ noꞌ 
eyoctoj yetoj yul teꞌ barco tuꞌ, catuꞌ 
jix aletej jun miman kaꞌeꞌ yu Jehová 
yibꞌan jaꞌ, yet watxꞌ chi tantoj 
                   jaꞌ jaꞌ tuꞌ. 



Yin xa scawinaj cꞌu jix 
sjajon swentanail teꞌ barco 
waꞌnebꞌil yu naj Noé tuꞌ, 
catuꞌ jix sjajon eltej jun noꞌ 
joo naj, jix ecꞌ cꞌal jenenoj noꞌ 
yibꞌan jaꞌ yin yechbꞌanen noꞌ yet chi 
         tantoj jaꞌ jaꞌ sat txꞌotxꞌ txꞌotxꞌ 
                   tiꞌ. 



Jix sjajon pax eltoj 
jun noꞌ uch naj Noé 
tuꞌ, yet chi yilon noꞌ           
ta tajin xa sat txꞌotxꞌ. 



Jaꞌ yet 27 xa yeoc yet scaabꞌ xꞌaaw, caw tajin xa 
txꞌotxꞌ txꞌotxꞌ tiꞌ sicꞌlebꞌil. Jix yalon Jehová tet 
naj Noé jaxca tiꞌ: Elantej yul teꞌ barco tiꞌ 
                             yetoj ja wistil, yetoj 
                             ebꞌ ja cꞌaal cꞌal 
                             ebꞌ ix ja walibꞌ. 



Jix lawi tuꞌ, jix waꞌnele 
a jun yet xaambꞌal 
sattaj Jehová yu naj 
Noé, catuꞌ jix iꞌletej 
noꞌ noꞌ tol watxꞌ yoc 
yin xaambꞌal yu naj, noꞌ 
tzꞌiquin, cꞌal noꞌ tol chi 
oc cꞌaltaꞌ yin xaambꞌalil. 



Junjun cꞌal tujan noꞌ jix yiꞌel 
Noé tuꞌ, jix yakꞌon tzꞌaꞌ 
yibꞌan yet xaambꞌal 
sattaj Jehová. 



Tiꞌ ey jun 
yechel jin wa 
kꞌane chi 
wakꞌcan je yetoj 
tiꞌ, cꞌal yetoj 
masanil noꞌ noꞌ. 

Chi wa can oc 
jun kꞌukꞌulcan xol 
asun jaꞌton jun yechel 
jin wa kꞌane bꞌey sat 
txꞌotxꞌ txꞌotxꞌ tiꞌ.



Jaꞌ yet chi 
waontej asun 
catuꞌ oj txeclo a 
jun kꞌukꞌulcan tuꞌ. 
Queyton tuꞌ chi yun 
jin naꞌontej jin wa kꞌane 
chin waꞌne can je yetoj, 

cꞌal yetoj noꞌ noꞌ, yu 
jun tuꞌ, cꞌamxa mimej 
yaax nabꞌ oj jex 
qꞌueyon eloj.



Jix yakꞌ syaaxilal 
Jehová yibꞌan naj Noé, yetoj 
ebꞌ scꞌaal. Jix yalon jaxca tiꞌ: 
Chꞌibꞌ ojabꞌ sbꞌisil je yuninal, 
akꞌwej noel sat txꞌotxꞌ 
txꞌotxꞌ tiꞌ. 



Jaꞌ ebꞌ scꞌaal naj 
Noé jix eltej yul teꞌ barco jaꞌton 
Sem, Cam cꞌal Jafet. Jaꞌ naj 
Cam tuꞌ smam naj Canaán. Jaꞌ 
ebꞌ tiꞌ scꞌaal Noé ebꞌ, jaꞌ yin 
yicꞌaal ebꞌ jix chꞌibꞌ cꞌal 
sbꞌisil conobꞌlaj sat 

txꞌotxꞌ txꞌotxꞌ tiꞌ.



Yu caw ey scamcꞌulal Dios yin ebꞌ yul 
yibꞌankꞌinal tiꞌ, yuxan jix yatej jun 

qꞌuetxan Scꞌaal. Jaꞌ mactxequel chi 
yaoc scꞌul yin Naj Scꞌaal Dios tuꞌ, 

man oj qꞌueyeloj, ey skꞌinal 
yin tobꞌalkꞌinal. 



Romanos 3:23 Yutol masanil ánima chi oc spenail, 
cꞌam junoj watxꞌ chi yute sbꞌa sattaj Dios. 

Romanos 6:23 Ta tol jaꞌ spenailal chi kunne, oj cu chaꞌ 
stool, jaꞌton camich yin junelne. Jal pax jun saꞌbꞌeal Dios 

chi yakꞌ ey jon xin, jaꞌton cu kꞌinal tol ey cꞌal yin 
tobꞌalkꞌinal. Yutol junxane keoc yetoj 

Naj Kaawil Cristo Jesús.

Hebreos 9:27 Junjun ánima sowalil junel chi cami. 
Chi lawi jun tuꞌ xin, catuꞌ chi naꞌle oc yin ebꞌ. 

Efesios 2:8,9 Yu swatxꞌcꞌulal Dios jix cu colchai, yu chi 
kaoc cu cꞌul yin. Jaꞌ jun tiꞌ, manaj jon jix cu waꞌne, yutol 

asan Dios chi saꞌon ey jon. Man yu oj junoj tzet watxꞌ 
chi el kuneni, yuxan chi cu colchai. Yu tuꞌ xin, 

cꞌam junoj jon chi skeꞌ cu mimanbꞌine cu bꞌa. 



Romanos 10:9,10 Oj cu colchaoj ta chi kal yetoj cu tiꞌ, tol 
jaꞌ Jesús, Kaawil yin masanil, catuꞌ chi kaon oc yin cu 
cꞌul, tol jaꞌ Dios jix pitzcꞌunen a Jesús xol ebꞌ camnaj, 

oj cu colchaoj ta chi kun jaxca tuꞌ. Watxꞌ jon yul sat 
Dios asan yu chi kaoc cu cꞌul yin Cristo. Chi cu colchai, 

yutol chi kal yetoj cu tiꞌ, tol jaꞌ Jesucristo, Kaawil.

Juan 3:16,17 Yu caw ey scamcꞌulal Dios yin ebꞌ yul 
yibꞌankꞌinal tiꞌ, yuxan jix yatej jun qꞌuetxan Scꞌaal. 

Jaꞌ mactxequel chi yaoc scꞌul yin Naj Scꞌaal Dios tuꞌ, 
man oj qꞌueyeloj, ey skꞌinal yin tobꞌalkꞌinal. Jix yatej 
jun Scꞌaal Dios yul yibꞌankꞌinal tiꞌ yu scolcha can el 

ánima, man yu oj sqꞌueyon can el ebꞌ.



1 Juan 5:11-13 Jaꞌton jun yalnaj can Dios tiꞌ, tol chi yakꞌ 
cu kꞌinal tol ey cꞌal yin tobꞌalkꞌinal. Jaꞌ jun kꞌinale tuꞌ, 
jaꞌ yin Scꞌaal tuꞌ eyocoj. Yu tuꞌ xin, ta eyoc Naj Scꞌaal 
Dios tuꞌ yin cu cꞌul, ey cu kꞌinal yin tobꞌalkꞌinal. Jal ebꞌ 

cꞌam chi yaoc scꞌul yin Naj xin, cꞌam skꞌinal ebꞌ yin 
tobꞌalkꞌinal. Jaꞌ jaex che yaoc je cꞌul yin Naj Scꞌaal Dios 
tuꞌ, jaꞌ ey jex chin tzꞌibꞌetoj wan tiꞌ, yet watxꞌ che yotajne 

eloj, tol ey cu kꞌinal tol ey cꞌal yin tobꞌalkꞌinal. 

